
Fastsett av Skattedirektoratet 
 

  
Innleiing 
Kreditfrådrag kan krevjast personar som blir 
rekna som skattemessig busette i Noreg etter 
norsk intern rett og eventuell skatteavtale. 
Dersom ein inntekts- eller formuespost som 
har kjelde i utlandet blir skattlagd både i 
Noreg og i utlandet, kan det krevjast frådrag i 
norsk fastsett skatt for den skatten som er 
betalt i utlandet. Når skattlegginga er 
gjennomførd i eit land som Noreg har 
skatteavtale med, kan det berre givast 
kreditfrådrag når det følgjer av skatteavtalen 
at inntekta/formuen kan skattleggjast i det 
andre landet og at Noreg skal gi frådrag for 
den utanlandske skatten i norsk skatt. 

Reglane om kreditfrådrag er tekne inn i 
skattelova § 16-20 flg. og 
Finansdepartementet si forskrift av 19. 
november 1999 nr. 1158. Reglane gjeld òg 
kreditfrådrag etter skatteavtale. Skjemaet 
gjeld ikkje krav om kreditfrådrag etter 
skattelova § 16-30. 

Personar som i tillegg til inntekter som er 
omfatta av kreditmetoden har inntekter som 
blir omfatta av den alternative 
fordelingsmetoden og/eller fordelingsmetoden 
med progresjonsatterhald, skal fylle ut både 
skjemaet RF-1147 og skjemaet "Nedsetjing 
av inntektsskatt på lønn" (RF-1150). Det 
same gjeld personar som i tillegg til inntekter 
som er omfatta av kreditmetoden har hatt 
lønnsinntekt opptent under arbeidsopphald i 
utlandet som varer i meir enn 12 månader og 
som krev nedsetjing av skatt. 

Kreditfrådraget er avgrensa til det lågaste av: 

− den utrekna norske skatten på den samla 
utanlandsinntekta og/eller 
utanlandsformuen (utrekna maksimalt 
kreditfrådrag), og 

− det beløpet som faktisk er betalt i skatt i 
utlandet same inntektsår som inntekta/ 
formuen er skattepliktig i Noreg. 

 
Kreditfrådraget skal fordelast på følgjande 
kategoriar av inntekt: 

– inntekt ved verksemd i lågskatteland, jf. sktl. 
§ 10-63, og inntekt skattlagd etter reglane i 
sktl. §§ 10-60 til 10-68 eller  

- anna utanlandsinntekt 
 
Kreditfrådrag for utanlandsk kjeldeskatt på 
utbytte, renter og royalty o.a. er avgrensa til 
den skatten som kjeldelandet kan krevje etter 
skatteavtalen med Noreg. Dersom 
kjeldeskatten som er trekt, overstig den 
skatten som kan krevjast etter skatteavtalen, 
må ein søkje refusjon av den overskytande 
kjeldeskatten i utbetalingslandet. 

Kreditfrådrag for utanlandsk inntektsskatt blir 
avrekna mot norsk skatt på personinntekt 
og/eller alminneleg inntekt avhengig av kva 
for skattegrunnlag den utanlandske inntekta 
inngår i. Kreditfrådrag for utanlandsk 
formuesskatt blir avrekna mot norsk 
formuesskatt. Det blir ikkje gitt kreditfrådrag i 
trygdeavgift. 

Utrekninga av det maksimale kreditfrådraget 
føreset at inntekter, kostnader, formue og 
gjeld blir fordelt mellom Noreg og utlandet. 
Spesifikasjonen av kva for ei av dei 
inntektene og kostnadene som er førte i 
skattemeldinga som kan reknast til utlandet, 
skal gjerast i dette skjemaet. Skjemaet er eit 
pliktig vedlegg til skattemeldinga når ein krev 
kreditfrådrag. Personfrådrag og eventuelle 
skattefrådrag skal ikkje førast opp i skjemaet, 
men det vil bli teke omsyn til dette ved 
utrekninga av det maksimale kreditfrådraget. 

Særskilt om ektefellar 
Ektefellar som begge har inntekt som blir 
omfatta av kreditmetoden må fylle ut og 
levere kvart sitt skjema. Ektefellar som blir 
skattlagt særskilt eller felles med fordeling av 
skatt, skal sjåast kvar for seg ved utrekninga 
av det maksimale kreditfrådraget. 

Særskilt om næringsinntekt 
Ved spesifikasjon av næringsinntekt i 
enkeltpersonforetak som skal tilordnast 
utlandet etter den direkte metoden, skal ein 
nytte skjemaet RF-1149 Næringsinntekt 
skattlagd i utlandet.  

Deltakarar i selskap med deltakarfastsetting 
I selskap med deltakarfastsetting er selskapet 
pliktig til å fylle ut og levere skjemaet RF-1145 
Frådrag for skatt betalt i utlandet av selskap – 
kreditfrådrag saman med selskapsmeldinga, 
og informere kvar einskild deltakar om 
vedkomande sin del av selskapet si 
utanlandske inntekt og formue. Når 
deltakaren er ein fysisk person, må han sjølv 
krevje kreditfrådrag ved å fylle ut RF-1147. 

Dokumentasjon 
− Krav om kreditfrådrag må kunne 

dokumenterast. Dokumentasjonen treng 
berre leggjast fram dersom skattekontoret 
krev det. Dokumentasjonen må vise at 
beløpet det blir krevd frådrag for: 

 
− utgjer utanlandsk skatt som gir frådragsrett 

i norsk skatt, 
− er innbetalt i utlandet, og 
− utgjer endeleg skatt ved ordinær fastsetting 

i utlandet. 
 
Skattekontoret kan krevje nærmare 
dokumentasjon av inntekter, kostnader og 
formue i utlandet, under dette rekneskap for 
verksemd i utlandet. Skattekontoret kan òg 

krevje at ein legg fram dokumentasjon i 
notarialstadfesta kopi og/eller saman med 
omsetjing til norsk av ein autorisert translatør. 

Omrekning av utanlandsk valuta til 
norske kroner 
Inntekter og formue i utanlandsk valuta må 
givast opp både i valuta og i norske kroner 
(NOK) før ein fører dei i 
skattemeldinga/næringsoppgåva. 

Personar som ikkje er rekneskapspliktige, kan 
nytte valutakursen på transaksjonstidspunktet 
eller ein årleg gjennomsnittskurs. 
Rekneskapspliktige skal som hovudregel 
rekne om inntekter og kostnader etter kursen 
på transaksjonstidspunktet. 
Rekneskapspliktige kan i staden velje å nytte 
månadlege gjennomsnittskursar i den grad 
dette er i samsvar med norsk rekneskapsrett. 

Skattytar som nyttar ein funksjonell valuta 
som er ein annen enn norske kroner (valuta 
som selskapet sin økonomiske verksamheit i 
hovudsak er knytt til) som rekneskapsvaluta i 
årsrekneskapen, jf. regnskapsloven § 3-4, må 
rekne om til norske kroner for skatteformål. 
Det må gjerast ein omrekning av kvar enkelt 
post i skjemaene til norske kroner, og deretter 
rekne ut skattemessig resultat i norske 
kroner. Det er ikkje høve til å rekne 
skattemessig resultat i funksjonell valuta som 
så reknast om til norske kroner 
(nettoinntektsprinsippet). Om ein enkelt post i 
eit skjema består av summen av fleire 
transaksjonar, gjeld omrekningsplikta 
imidlertid berre summen, ikkje dei enkelte 
underliggande transaksjonane. Omrekninga til 
norske kroner skal gjennomførast slik at det 
skattemessige resultatet ligg nærmast opp til 
det ein ville fått dersom rekneskapet var ført i 
norske kroner. Sjå nærare forskrift 1. 
desember 2004 nr. 1558 om bokføring § 4-2. 

Når ein reknar om verdien på formue og gjeld, 
skal ein nytte kursen pr 1. januar i året etter 
inntektsåret. Dersom det blir dokumentert at 
ein vesentleg del av utanlandsinntekta er 
veksla om på eit anna tidspunkt og til ein 
anna kurs enn det som følgjer ved 
omrekninga etter reglane ovanfor, kan 
skattekontoret samtykkje i at ein nyttar ein 
annan kurs ved omrekninga. 

Valutakursar finn ein på www.norges-bank.no 

Fristar 
Dersom ein ikkje kan godtgjere rett til 
kreditfrådrag før utlaupet av leveringsfristen 
det året inntekta og/eller formuen i utlandet er 
skattepliktig i Noreg, må ein setje fram kravet 
seinast 6 månader etter at endeleg skatt er 
fastsett i utlandet. Krav om frådrag for 
utanlandsk skatt kan ikkje setjast fram seinare 

enn 10 år etter utløpet av det år 
inntekta/formuen i utlandet var skattepliktig i 
Noreg. 

Andre offentlege organ sin bruk av 
opplysningar i RF-1147 
For å samordne og forenkle 
oppgåveinnleveringa frå næringslivet, kan 
opplysningar ein gir i dette skjemaet, heilt 
eller delvis nyttast også av andre offentlege 
organ som har heimel til å innhente dei same 
opplysningane, jf. lov om Oppgåveregisteret 
§§ 5 og 6. Opplysningar om ev. samordning 
kan ein få ved å vende seg til 
Oppgåveregisteret på telefon 75 00 75 00 
eller Skattedirektoratet på telefon 
22 07 70 00. 

Særskilt om bruken av forteikn i 
skjema 
Alle beløp skal førast opp utan minusteikn. 

Utfylling av postane i 
skjemaet 
Du må spesifisere kva for del av dei 
inntektene og kostnadene som er førte i 
skattemeldinga eller næringsoppgåva som 
har tilknyting til utlandet. Med 
utanlandsinntekt meiner ein inntekt med 
kjelde i utlandet som er skattepliktig i Noreg 
etter norsk intern rett og eventuell 
skatteavtale, og som òg blir skattlagd i 
utlandet. Inntekt som etter skatteavtale er 
unnateke frå norsk skattlegging fordi det er 
fordelingsmetoden som skal nyttast, blir ikkje 
rekna med i utanlandsinntekta, sjølv om 
inntekta blir skattlagd i utlandet. 

Inntektspostar skal som utgangspunkt 
tilordnast etter den såkalla direkte 
fordelingsmetoden, dvs. at inntekta skal 
reknast til utanlandsinntekta eller den norske 
inntekta etter kor ho er opptent. 

Post 1 Lønn tent i utlandet 
Her fører ein lønn, honorar, naturalytingar og 
anna godtgjersle for arbeid utført i utlandet 
som er ført i skattemeldinga post 2.1.1 og 
som er omfatta av kreditmetoden. 

Du må gi opp kva for land inntekt er opptent i 
og skattebeløpet i utanlandsk valuta. Gi òg 
opp valutakode og skattebeløpet i norske 
kroner. 

Post 2 Pensjon frå utlandet 
Her fører ein brutto pensjonsinntekt og 
trygdeytingar frå utlandet som er tekne med i 
skattemeldinga postane 2.2.2 og 2.2.3. 
Uføreytingar frå utlandet skal også førast her, 
jf. post 2.1.9. Kryss av for kva type yting  det 
er tale om, og kva for skatt som er pålagd i 
utlandet. Ein skal gi opp beløpa både i valuta 
og i norske kroner. 

Post 3 Aksjeutbytte frå utanlandsk 
selskap 
Her fører ein aksjeutbytte frå utanlandske 
selskap. Det er brutto utbytte før 
skjermingsfrådrag som skal givast opp. Gi 
opp kva for skatt som er pålagd i utlandet. Ein 
skal gi opp beløpa både i valuta og norske 
kroner. 

Post 4 Anna kapitalinntekt frå 
utlandet 
Her fører ein t.d. skattepliktig gevinst ved 
realisasjon av aksjar i utanlandske selskap, 
inntekt ved utleige av fast eigedom i utlandet, 
gevinst ved realisasjon av bustad- og 
fritidseigedom i utlandet o.a. Spesifiser kva 
inntekta gjeld, og i kva for post i 
skattemeldinga inntekta er førd. Gi opp kva 
for skatt som er pålagd i utlandet. Ein skal gi 
opp beløpa både i valuta og norske kroner. 

Post 5 Næringsinntekt/underskot og 
personinntekt i enkeltpersonforetak i 
utlandet 
Her fører ein den delen av utrekna 
personinntekt i post 1.6 i skattemeldinga som 
skal reknast til utlandet og som er tilordna 
eigar av enkeltpersonforetak. 

For eigar av enkeltpersonforetak blir utrekna 
personinntekt fordelt i post 1.23 i RF-1224B 
Personinntekt frå enkeltpersonforetak 
forholdsmessig mellom inntekt i Noreg, sjå 
post 9930 i næringsoppgåve 1 (RF-1175) 
eller post 0999 i næringsoppgåve 2 (RF-
1167) eller post 9930 i næringsoppgave 5 
(RF-1368) og inntekt i utlandet, sjå post 4 i 
RF-1149 Næringsinntekt skattlagd i utlandet. 

Her fører ein og næringsinntekt eller 
underskot som skal reknast til utlandet. Du 
må gi opp kva for skatt som er pålagd i 
utlandet. Ein skal gi opp beløpa både i valuta 
og norske kroner. 

Post 6 Netto næringsinntekt/ 
underskot og arbeidsgodtgjersle frå 
selskap med deltakarfastsetting med 
verksemd i utlandet 
Her fører ein arbeidsgodtgjersle i 
skattemeldinga post 1.7 som skal reknast til 
utlandet og som er tilordna deltakar i selskap 
med deltakarfastsetting, sjå RF- 1221 B 
Deltakaren si oppgåve over formue og inntekt 
i selskap med deltakarfastsetting post 1160 
og post 1162. 

Her fører også deltakar i selskap med 
deltakarfastsetting sin part av selskapet si 
næringsinntekt eller underskot som kan 
reknast til utlandet. Selskapet kan opplyse om 
beløpet. Den delen av arbeidsgodtgjersla som 
skal reknast til utlandet, skal òg inngå i desse 
sistnemnde beløpa. Du må gi opp kva for 
skatt som er pålagd i utlandet. Ein skal gi opp 
beløpa både i valuta og norske kroner. 

Post 7 Kostnader direkte tilordna 
inntekt frå utlandet 
I denne posten skal du gi opp kostnader som 
er førte i skattemeldinga, og som kan knytast 
direkte til utlandsinntekta. At ein kostnad kan 
tilordnast ei inntekt direkte, vil seie at 
kostnaden har vore naudsynt for å tene opp 
inntekta. 

Er heile kostnaden knytt anten til inntekt i 
Noreg eller til inntekt i utlandet, kryssar du av 
i rubrikken for Noreg eller utlandet. 

For alle postane 7.1-7.7 skal du berre gi opp 
eit kryss eller eit beløp per post. 

Dersom hele kostnaden i postane 7.1-7.3 skal 
reknast enten til inntekta i Noreg eller til 
inntekta i utlandet krysser du av i rubrikken for 
Noreg eller utlandet. Der kostnaden skal 
reknast til både Noreg og utlandet, nyttar du 
rubrikken for beløp som knyt seg til inntekta i 
utlandet. I et slikt tilfelle skal du ikkje krysse 
av i avkryssingsfeltet for Noreg eller utlandet. 

Dersom heile kostnaden i postane 7.4-7.7 
skal reknast enten til inntekta i Noreg eller til 
inntekta i utlandet skal du krysse du av i 
rubrikken for Noreg eller utlandet. 

Der kostnaden skal reknast både til Noreg og 
utlandet, skal kostnaden enten fordelast 
forholdsmessig ved å krysse av for 
forholdsmessig fordeling, eller det skal fyllast 
ut i rubrikken for beløp utland. 

Andre kostnader som kan krevjast 
direkte tilordna  inntekt i utlandet 
For postene 7.9-7.11 skal det krysses av for 
Ja dersom frådraget skal tilordnast den 
utanlandske inntekta. Dersom frådraget skal 
tilordnast Noreg kryssar ein av for Nei. For dei 
postane der det er kryssa avJa, må ein gi opp 
ytterlegare opplysningar i post 12 
Tilleggsopplysningar. 

Underskot i næring som kan framførast i post 
7.10, skal fordelast etter den direkte 
tilordningsmetoden og tilordnast utlandet 
dersom underskotet i si tid rettmessig oppstod 
der. 

Post 7.11 gjeld rentekostnader som knyt seg 
direkte til verksemd i ein annan EØS-stat. 

Næringsdrivande med verksemd i ein annan 
EØS-stat kan tilordne gjeldsrenter etter kor 
inntekta rettmessig er opptent eller kostnaden 
rettmessig er pådregen dersom skattyter 
godtgjer at 90 prosent eller meir av 
gjeldsrentene er knytt til skattytaren si 
verksemd i Noreg. Velger du dette skal det 
kryssast av for Nei. Dersom 90 prosent eller 
meir av gjeldsrentene er knytt til skattytar si 
verksemd utanfor Noreg, skal gjeldsrentene 
tilordnast etter den direkte metoden. Om du 
velger dette skal det kryssast av for Ja. I så 
fall skal gjeldsrentene førast i post 2.2. i  
RF-1149.  

Andre frådrag som knyter seg direkte 
til inntekt i Noreg eller utlandet 
Rentekostnader skal normalt fordelast etter 
nettoinntektsprinsippet. Der renter skal 
fordelast forholdsmessig vil fordelinga bli 
utført av skattekontoret. 

Ektefellar kan velje kven av dei som skal 
krevje frådrag for rentekostnader. Korleis 
ektefellane fordeler rentekostnadene seg i 
mellom, vil i visse tilfelle ha noko å seie ved 
utrekninga av maksimalt kreditfrådrag når 
berre den eine ektefellen krev kreditfrådrag. 

Andre kostnader og frådrag som ikkje knyter 
seg direkte verken til inntekta i Noreg eller 
utlandet, blir fordelte forholdsmessig mellom 
nettoinntekta i Noreg og i utlandet. 
Skattekontorer utfører denne fordelinga. 

For andre kostnader enn gjeldsrenter kan 
skattekontoret unnataksvis gi løyve til at ein 
nyttar andre fordelingsnøklar. Då må ein 
leggje ved dokumentasjon for at fordeling 
etter ein annan fordelingsnøkkel gir eit 
rimeleg resultat i samsvar med alminnelege 
aksepterte forretningsmessige og 
bedriftsøkonomiske prinsipp, og at ein brukar 
denne fordelinga konsekvent. Bruk post 12 
Tilleggsopplysningar. 

Post 8 Formue i utlandet 
Her fører ein formue som er skattlagd i 
utlandet og som er ført i skattemeldinga post 
4.6. 

Du må gi opp kva for land formuen er i, og 
betalt formuesskatt i utanlandsk valuta. Gi òg 
opp valutakode og skattebeløpet i norske 
kroner. 

Post 9 Deltakar sin part av utanlandsk 
formue/gjeld i selskap med 
deltakarfastsetting 
Her fører deltakar i selskap med 
deltakarfastsetting sin part av selskapet sin 
formue og gjeld som kan reknast til utlandet. 
Beløpet skal òg gå fram av skattemeldinga 

post 4.5.4 eller 4.8.3. Selskapet kan opplyse 
om beløpet. 

Du må òg gi opp kva for land formuen er i, og 
betalt formuesskatt i utanlandsk valuta. Gi òg 
opp valutakode og skattebeløpet i norske 
kroner. 

Post 10 Krav om frådrag for framført 
utanlandsk skatt 
Når ein ikkje kan trekkje frå kreditfrådraget 
fullt ut ved skatteoppgjeret dette året, kan det 
framførast til frådrag i skatt i dei inntil fem 
påfølgjande åra innanfor kvar av 
inntektskategoriane. Dersom ein har 
kreditfrådrag til framføring som relaterer seg 
til fleire føregåande år, skal framført 
kreditfrådrag frå eit tidlegare år trekkjast frå 
fullt ut før ein gir frådrag for skatt betalt i 
utlandet i eit seinare år. Det skal gjerast 
frådrag for utanlandsk skatt for inneverande 
år før ein gjer frådrag for utanlandsk skatt frå 
tidlegare år. Samla frådrag for kvart einskild 
år, innanfor kvar av inntektskategoriane, kan 
ikkje overstige maksimalt kreditfrådrag for 
dette året. 

Post 11 Krav om tilbakeføring av 
utanlandsk skatt til føregåande år 
Ubrukt kreditfrådrag kan tilbakeførast, jf. 
skattelova § 16-22 andre ledd. Det inneber at 
utanlandsk skatt som ikkje kjem til frådrag ved 
dette årets skatteoppgjer, kan tilbakeførast til 
frådrag i skatt i føregåande år innanfor kvar 
av inntektskategoriane i § 16-21 første ledd a 
og b. Samla frådrag for føregåande år, 
innanfor kvar av inntektskategoriane, kan 
ikkje overstige det maksimale kreditfrådraget 
for dette året. Eit vilkår for tilbakeføring er at 
skattytaren kan sannsynleggjere at 
vedkomande i løpet av dei fem påfølgjande 
åra ikkje vil bli skattepliktig i Noreg for slik 
inntekt med kjelde i utlandet. 

Post 12 Tilleggsopplysningar 
Her kan du gi opp andre opplysningar, m.a. 
mottekne bidrag, livrenter utanfor 
arbeidsforhold o.a. som er førte i post 2.6 i 
skattemeldinga. Eventuell etterlønn og 
etterpensjon skal førast i høvesvis post 1 og 
post 2 i skjemaet. 

Dersom det er kryssa av Ja i ein eller fleire av 
postane 7.8-7.11 må ein  gi ytterlegare 
opplysningar her. 

